
Ed. 288. Frumvarp til laza [147. mál]
um fæðingarorlof, breyting á logum um almannatryggingar, nr. 67/1971, með siðari
breytingum. .

(Eftir 3. umr. í Nd., ]6. des.)

1. gr.
Ný grein komi, er verði 16. gr. og orðist svo:
Foreldri, sem lögheimili eiga á íslandi, eiga rétt á þriggja mánaða fæðingarorlofi

samkvæmt ákvæðum þessarar greinar.
Heimilt er að hefja töku fæðingarorlofs allt [Ið einum mánuði fyrir áætlaðan

fæðingardag, sem staðfestur skal með læknisvottorði. Beri fæðingu að fyrir töku
fæðingarorlofs, telst fæðingarorlof hafið á fæðingardegi.

Nú hefur móðir tekið a. m. k. tveggja mánaða fæðingarorlof og á þá faðir rétt
til fæðingarorlofs í stað móður, ef móðir óskar þess. Fæðingarorlof föður má nema
allt að einum mánuði, enda sé um að ræða síðasta mánuð fæðingarorlofsins.



Vilji móðir hefja störf að nyju áður en lokið er fæðingarorlofi, skal hún til-
kynna það atvinnurekanda með 21 dags fyrirvara. Faðir, sem ætlar að taka hluta
fæðingarorlofs, skal tilkynna það atvinnurekanda með 21 dags fyrirvara og jafn-
framt hve lengi hann verður frá störfum.

Taki foreldrar samanlagt ekki allt það fæðingarorlof sem þau eiga rétt á, falla
niður orlofsgreiðslur fyrir þann tíma sem ekki er nýttur.

Fæðingarorlofsgreiðslur miðast við 530221 gkr. á mánuði miðað við 1. desember
1980 og breytast ársfjórðungslega í samræmi við kaupbreytingar á hverjum tíma
skv. 8. flokki kjarasamnings Verkamannasambands Íslands, efsta starfsaldursþrepi.

Fæðingarorlof greiðist sem hér segir:
1. Foreldri, sem unnið hefur 1032-2064 dagvinnustundir á síðustu 12 mánuðum

fyrir töku fæðingarorlofs, á rétt á óskertt-i mánaðarlegri orlofsgreiðslu í þrjá
mánuði.

2. Foreldri, sem unnið hefur 516-1031 dagvinnustund á síðustu 12 mánuðum fyrir
töku fæðingarorlofs, á með sama hætti rétt á % hlutum heildargreiðslna skv. tl. 1
i þrjá mánuði.

3. Foreldri, sem er utan vinnumarkaðar eða hefur unnið 515 dagvinnustundir eða
minna á síðustu 12 mánuðum fyrir töku fæðingarorlofs, á með sama hætti rétt á
V1 hluta heildargreiðslu skv. 1. tl.

Fæðingarorlof greiðist úr lífeyrisdeild Tryggingastofnunar r ikisins gegn fram-
vísun vottorðs læknis og sönnunar um launagreiðslur og atvinnuþátttöku viðkomandi
samkvæmt nánari reglum er ráðherra setur í reglugerð.

Óheimilt er að segja barnshafandi konu upp starfi nema gildar og knýjandi
ástæður séu fyrir hendi. Sama gildir um foreldri í fæðingarorlofi.

Fæðingarorlof framlengist um einn mánuð, sé um að ræða fleirburafæðingu eða
alvarlegan sjúkleika barns, sem krefst nánari umönnunar foreldris. Slík þörf skal
rökstudd með læknisvottorði og staðfest af tryggingaráði. Hvort foreldri sem er getur,
að ósk móður, dvalið hjá barni sínu hinn fjórða mánuð. Fæðingarorlofsgreiðslur
í þessu tilviki skulu vera skv. 6. mgr. og 7. mgr.

Sé móður nauðsynlegt af heiIsufars- eða öryggisástæðum að hefja töku fæðingar-
orlofs meira en einum mánuði fyrir áætlaðan fæð:ngardag. skal hún eiga rétt á
greiðslu skv. 6. mgr. og 7. mgr. i þann tíma. sem nauðsyn krefur, til viðbótar þremur
mánuðum, þó aldrei lengri Uma samtals en 4 mánuði. Tryggingayfirlæknir skal meta
hvort lenging fæð;ngarorlofs er nauðsynleg skv. þessu ákvæði.

Fæðingarorlof fellur niður frá þeim degi að telja, er foreldri lætur barn frá sér
vegna ættleiðingar, uppeldis, eða f'óstnrs. eða til varanlegrar dvalar á stofnunum.
Þegar um er að ræða tilvik samkvæmt þessari málsgrein svo og ef móðir fæðir
andvana barn, skal fæðingarorlof aldrei vera minna en einn mánuður eftir fæðingu.
Sama gildir ef um er að ræða fósturlát sem jafna má til fæðingar.

Ættleiðandi foreldri, uppeldis- eða fósturforeldri eiga rétt á tveggja mánaða
fæðingarorlofsgreiðslum vegna töku barns til fimm ára aldurs.

Heimilt er foreldri, ef samkomulag er um það við atvinnurekanda, að semja um
lengrn fæðingarorlof án l-ess að orlofsupphæð breytist.

Ákvæði þessarar greinar skerða ekki þann heildarrétt, sem verkalýðsfélög hafa
samið um umfram það, sem hér greinir.

2. gr.
Núgildandi 74. gr. falli niður.



3. gr.
Lög nr. 56/1975 um breyting á lögum nr. 57/1973, um atvinnuleysistryggingar

(fæð.ngarorlof'), falli úr gildi.

4. gr.
Lög þessi öðlast gildi 1. jan. 1981.

Ákvæði til bráðabirgða.

Þrátt fyrir ákvæði 3. gr. skal Atvinnuleysistryggingasjóður ljúka greiðslu
atvinnuleysisbóta Í fæðingarorlofi skv. lögum nr. 56/1975 til þeirra kvenna, sem
fæða fyrir árslok 1980. Lífeyrisdeild Tryggingastofnunar ríkisins endurgreiðir
Atvinnuleysistryggingasjóði þann kostnað, sem af þessu leiðir eftir 1. janúar 1981.


